Дијалог меѓу Владата и граѓанскиот сектор
на тема
Образование и младинско учество

Образец за пријава на иницијативи


Почитувани претставници на граѓанските организации,

Ви благодариме за учеството во дијалогот меѓу Владата и граѓанскиот сектор на тема „Образование и младинско учество“, кој се одржа на 25.10.2024 г. во Владата на Р.С. Македонија.

Во прилог Ви доставуваме образец за пријава на иницијативи, кои се во склоп на овие теми, а за чија имплементација е потребна поддршка или соработката со Владата, односно, ресорните министерства. 

Ве замолуваме, пред пополнување на овој образец за иницијативи, внимателно да ги прочитате упатствата за подготовка на одговори на прашањата, онаму каде што се дадени.

Ве молиме, пополнетиот образец доставете го до: nvosorabotka@gs.gov.mk, најдоцна до 4 ноември 2024 г. (понеделник). 

Ви благодариме на соработката,
Влада на РСМ 


Назив на вашата организација: Институт за лидерство и јавни политики

Адреса (улица, број, општина): Дервиш Цара 5-2/2 Тетово

Електронска пошта (e-mail): ilpp.infodesk@gmail.com

Телефонски број: + 389 75 309 748 

Лице за контакт (име и презиме, телефон и е-пошта): Пранвера Касами

Веб-страница на Вашата организација: http://www.ilpp.mk/

Наслов на Вашата/Вашите иницијатива(и): Развиени вештини за поподготвени млади

На која од следните области се однесува Вашата/Вашите иницијатива(и)?
 
1. Образование 
2. Младинско учество ✓




Проблеми и потреби:
(Идентификувајте проблем кој го адресира Вашата иницијатива(и) и на кратко, образложете го. Одговорот треба да е максимум еден пасус.) 

- Нашата организација веќе долги години работи на проекти поврзани со младите. Младите во нашиот полошки регион секојдневно се соочуваат со предизвици кои ги ограничуваат нивните можности. Поради тоа, Институтот во текот на годините придонесува за зајакнување на младите во локалните заедници преку активности и иницијативи кои се поврзуваат, но истовремено и не се ограничуваат со зголемување на нивното учество на пазарот на трудот, развивање на вештините на младите за да се зголеми нивната конкурентност на пазарот, зајакнување на нивните способности и капацитети преку обуки, вмрежување и овозможување на соработка на младите со локалните бизниси и компании и сл. Една од бариерите за вклученост на младите во пазарот на трудот е токму недостаток на знаење и вештини за барање на работа и процес на поднесување на барање за работа. 


Објаснување на иницијативата (иницијативите):
(Објаснете ја Вашата иницијатива (и), поврзана со тековна политика во рамки на горенаведените области, односно, образложете што Вие предлагате со оваа иницијатива(и). Ве молиме, наведете ја надлежната институција која треба да ја спроведе иницијативата/-те. Одговорот треба да е максимум два пасуса.)

- Оваа иницијатива е потребна во полошкиот регион за да младите стекнат искуства и знаења при креирање на документи кои се секогаш потребни за аплицирање за работно место. Но, не само тоа. Иницијативата ќе ги поттикне младите да корисно го употребуваат пристапот до интернет преку пребарувања кои се корисни за нивната професионална кариера. Иако младите имаат пристап до различни социјални апликации и алатки, сепак, истите не ги користат за пронаоѓање на можности за свој професионален и личен развој. Како што ни покажуваат досегашните сознанија и искуства, поголемиот дел од младите се соочуваат со тешкотии при креирање на своето кратко резиме и при составувањето на мотивациското писмо. И на крај, на младите им недостигаат вештини и способности кои треба да ги развиваат за да бидат поконкурентни на пазарот, поподготвени и посамоуверени кога влегуваат на работно место. 

Поради ова, предлагаме оваа иницијатива да се занимава со обука и тренинг на млади за креирање на обрасци и документи кои во иднина ќе им бидат потребни за аплицирање за работна позиција или пак, за професионално доусовршување. Потоа, откако ќе се обучат за самите да ги креираат овие документи на свој начин, да се продолжи со работилници кои ќе ги насочат и обучат младите кои интернет алатки и апликации да ги користат при барањето на работа или стипендија, кои интернет страници да ги следат и како да се вмрежат со потенцијалните работодавци или институции кои сметаат дека ќе придонесат за нивниот личен и професионален развој. И на крај, предлагаме младите да се стекнат со вештини, сознанија и знаења во однос на дванаесетте вештини на 21-от век, а тие се следниве: критичко размислување, креативно размислување, вештини за соработка, комуникација, информациска писменост, медиумска писменост, технолошка писменост, приспособливост, лидерство, иницијатива, продуктивност, социјални вештини и др. 
 

Цели и очекувани резултати:
(Објаснете кои се целите што ќе се постигнат доколку се спроведе предложената иницијатива(и). Објаснете кои се посакуваните или очекуваните ефекти, односно што ќе се промени доколку се спроведе предложената иницијатива(и). Одговорот треба да е максимум еден пасус.)

- Основната цел на оваа иницијатива е да ги подготви младите луѓе во полошкиот регион со вештини, знаења и способности кои ќе им овозможат да креираат документи потребни за креирање на работна апликација, вешто да користат алатки и начини во процесот на активно барање на работа и да ги стават во функција стекнатите вештини, способности и знаења на работното место.

Исполнувањето на оваа основна цел ќе се овозможи преку реализација на одредени поединечни цели. Тие цели се следниве: 
ПЦ1 – Стекнување на вештини и знаења кај младите во креирање  на апликациони документи и формулари;
ПЦ2 – Оспособување на младите за користење на интернет алатки и апликации поврзани со работни позиции, обуки, стипендии и сл.;
ПЦ3 – Оспособување на младите во насока на интернет пребарувања и вмрежување со потенцијални работодавци, компании, институции, универзитети и сл., на национално ниво;
ПЦ4 – Стекнување на вештини и знаења кај младите во однос на листата која ги содржи вештините на 21-от век;
ПЦ5 – Оспособување на младите за процесот на аплицирање за работна позиција, стипендија и сл., на национално ниво. 

Исто така, на предлог на Институтот, се предлага да се воведат вакви теми или тематики и во формалното образование, кои ќе ги третираат поимите кои ќе бидат поврзано со Кариерен развој, и кои во себе ќе го содржат и развојот на вештини кои се потребни за 21-от век, а се поврзани со критичкото и креативното размислување, медиумската и технолошката писменост, лидерство, иницијативност, продуктивност, социјални вештини и др. 


Проценка на финансиски импликации и временска рамка:
 (Ве молиме, наведете јавни финансиски импликации за реализација на предложената иницијатива(и), т.е. проценка колку буџетски средства би биле потребни за да се спроведе Вашиот предлог. Претставете ја временската рамка на спроведување на иницијативата/-те.)

- Оваа иницијатива може да се развие за временска рамка меѓу 6 и 7 месеци.
 Потребен буџет за успешно спроведување на оваа иницијатива би бил меѓу 10-12 илјади евра.


Начелен план за мониторинг и евалуација:
(Објаснете како планирате да осигурате дека иницијативата(-те) се спроведува успешно. На кратко, образложете како ќе го следите и оцените спроведувањето на Вашата иницијатива(и). Одговорот треба да е максимум еден пасус.)

- Во нашиот Институт, посветуваме сериозно внимание на изготвување, спроведување и евалуација на проектите. Како организација, ние користиме план за евалуација, не само како би ги потврдиле нашите резултати пред донорите на проектите, туку и како би останале фокусирани на нашите цели. Реализацијата на целите и активностите ќе бидат исто така објавени преку нашиот месечен билтен. Исто така, Институтот ќе подготвува извештаи кои ќе содржат информации за одржаните состаноци, слики, списоци за регистрација и присуство, преку бројот на присутни и преку јавната кампања која ќе се спроведува на нашите социјални профили и веб-страницата. 

Дополнително образложување на иницијативата(-те) кое не е опфатено со претходните прашања:
(Одговорот треба да е максимум 5 пасуси.) 

- Јасно е дека во текот на формалното образование во нашата држава студентите и учениците недоволно се стекнуваат со одредени практични вештини кои подоцна им се потребни кога влегуваат на работните места. Поради ова, интересот на младите за учество на обуки кои ги развиваат практичните вештини и потребните работни вештини е несомнено голем. Сведоци сме дека потребите на пазарот на трудот многу брзо се менуваат и затоа се нагласува потребата за совладување на нови вештини. Младите кои ќе учествуваат во оваа иницијатива, ќе бидат поподготвени за вработување, бидејќи ќе се стекнат со вештини, знаења и искуства, но и ќе станат попривлечни за работодавачите поради фактот дека поподготвени влегуваат на пазарот на трудот. 

Креирањето на апликации за работни позиции, стипендии, волонтерство, практична работа и сл., се чини дека се оставени токму на невладиниот сектор, бидејќи не се вежбаат во формалниот процес на учење. Во оваа смисла, Институтот за лидерство и јавни политики има можност преку неформално образование да ги подготви учениците и студентите од нашиот регион за ова, овозможувајќи им го тоа преку модерни пристапи, обуки, семинари, работилници и сл. 

Обуките, работилниците, семинарите и сличните пристапи кои генерално се организираат од страна на Институтот се начин да младите луѓе „излезат″ од формалниот начин на учење, да погледнат во реалното функционирање на заедницата, и на тој начин да создадат мрежа на контакти кои ќе нудат можности за поврзување со други млади луѓе, активисти, професионалци со кои подоцна ќе можат да соработуваат и работат. Мрежата на Институтот е навистина голема и подразбира тесна соработка со кариерните центри на двата универзитети во Тетово, соработка со локалната заедница и нејзините институции, локалните бизниси и компании, како и со други невладини организации кои работаат на оваа тематика. Ова покажува дека преку Иницијативата, Институтот ќе се залага на вмрежување на сите засегнати страни за да се реализираат целите и да им се дадат можности за личен и професионален напредок на младите. 


Прилози (опционално): 
(Прикачете подетални информации за предметот, целите и позадината на предложената иницијатива(и), студии и анализи што ги сметате за релевантни, итн.)

И покрај тоа што македонскиот пазар на труд значително се подобри во последните години, стапката на невработеност на младите остана на многу високо ниво. Според извештајот на Европската комисија за Северна Македонија од 2022 година, стапките на невработеност во 2019, 2020 и 2021 биле 17,4%, 16,6% и 15,8% за целото  население. Споредбено, невработеноста кај младите останува многу повисока и изнесува 30,9% (Европска комисија, 2022). 

Во 2019 година, просечното ниво на невработеност во Европската унија изнесуваше 14,4%, што ги илустрира јасните разлики во нивоата на невработеност кај младите помеѓу Северна Македонија и пошироката ЕУ (Бојаџиева и др., 2022). Стапката на невработеност кај младите се однесува на лица на возраст од 15-24 години кои моментално не работат, но активно бараат вработување (O'Neil, 2023). Слично на наодите од Европската комисија, во трудот од Бојаџиева и другите се идентификуваше и една од бариерите за намалување на невработеноста како што е неусогласеноста на вештините помеѓу побарувачката на труд и понудата на работната сила.  Поради ова, различни меѓународни организации, експерти и креатори на политики ја изразија важноста за Северна Македонија да се справи со невработеноста кај младите. Исто така, Европска комисија ги даде препораките за Северна Македонија, вклучувајќи ја и онаа да продолжи да спроведува мерки за активирање на пазарот на трудот за младите, нискоквалификуваните и невработените (Европска комисија, 2022, стр.82). 

Невработеноста кај младите негативно влијае врз општеството со високи фискални трошоци, зголемена сиромаштија и нееднаквост во приходите и миграција на младите од нашата земја. Како што повеќе млади се иселуваат заради можности за работа, се предвидува дека тоа ќе влијае и негативно врз издржливоста и силата на економијата во иднина (Бојаџиева и др., 2022). Во оваа смисла, македонската економија го губи својот човечки капитал, ја зголемува својата економска неефикасност и го стеснува капацитетот за економски раст во претстојниот период (Бојаџиева и др., 2022). 

Понатаму, студиите покажуваат дека невработеноста кај младите води до вкупна загуба на БДП со текот на времето. Според студијата спроведена од Бојаџиева и другите автори, загубата на потенцијалниот БДП во 2010 година поради невработеноста кај младите изнесувала 35,19 милиони евра, со соодветна стапка на невработеност кај младите од 53,7%. Во 2020 година, загубата во потенцијалниот БДП изнесувала само 13,53 милиони евра поради пониските нивоа на невработеност кај младите од 35,7%. Губењето на потенцијалниот БДП укажува на долготрајните и обемни последици од невработеноста на младите врз општеството и зошто е критично да ја ублажиме невработеноста кај младите сега за да изградиме посилна економска иднина.

Извештајот на ЕК за 2022 година покажува дека програмите и проектите за младинска интервенција се справуваат со ниските стапки на вработеност и дека можат да бидат корисни за младите во Северна Македонија. Според Европската комисија, по усвојувањето на владината „Младинска гарантна шема“, стапката на младинска невработеност покажа трендови на намалување. По завршувањето на оваа програма, 41% од учесниците успеале да најдат вработување. Овие мерливи резултати покажуваат дека со соодветна обука, поддршка и работилници, младите се способни да ја подобрат својата вработливост и да влезат на пазарот на трудот. Ова ни дава надеж дека со континуирани интервенции и насочени проекти може да се ублажи проблемот со високата стапка на невработеност кај младите.
